
Virabhadrakritam Nrisimha Stotram

வீரப⁴த்³ரக்ரு’தம் ந்ரு’ஸிம்ஹஸ்தோத்ரம்

வீரப⁴த்³ர உவாச ।
ஜக³த்ஸுகா²ய ப⁴க³வந்நவதீர்ணோऽஸி மாத⁴வ ।
ஸ்தி²த்யர்த²ம் த்வம் ப்ரயுக்தோऽஸி பரேஶ: பரமேஷ்டி²நா ॥ 17॥
ஜந்துசக்ரம் ப⁴க³வதா ப்ரச்சி²ந்நம் மத்ஸ்யரூபிணா ।
புச்சே²நைவ ஸமாப³த்⁴ய ப்⁴ரமந்நேகார்ணவே புரா ॥ 18॥
பி³ப⁴ர்ஷி கர்மரூபேண வாராஹேணோத்³த்⁴ரு’தா மஹீ ।
அநேந ஹரிரூபேண ஹிரண்யகஶிபுர்ஹத:॥ 19॥
வாமநேந ப³லிர்ப³த்³த⁴ஸ்த்வயா விக்ரமதா புந: ।
த்வமேவ ஸர்வபூ⁴தாநாம் ப்ரப⁴வ: ப்ரபு⁴ரவ்யய:॥ 20॥
யதா³ யதா³ஹி லோகஸ்ய து:³க²ம் கிஞ்சித்ப்ரஜாயதே ।
ததா³ ததா³வதீர்ணஸ்த்வம் கரிஷ்யஸி நிராமயம் ॥ 21॥
நாதி⁴கஸ்த்வத்ஸமோऽப்யஸ்தி ஹரே ஶிவபராயண: ।
த்வயா வேதா³ஶ்ச த⁴ர்மாஶ்ச ஶுப⁴மார்கே³ ப்ரதிஷ்டி²தா:॥ 22॥
யத³ர்த²மவதாரோऽயம் நிஹதஸ்ஸ ஹி தா³நவ: ।
ஹிரண்யகஶிபுஶ்சைவ ப்ரஹ்லாதோ³ऽபி ஸுரக்ஷித:॥ 23॥
அதீவ கோ⁴ரம் ப⁴க³வந்நரஸிம்ஹவபுஸ்தவ ।
உபஸம்ஹர விஶ்வாத்மம்ஸ்த்வமேவ மம ஸந்நிதௌ⁴ ॥ 24॥
இதி ஶிவபுராணே ஶதருத்³ரஸம்ஹிதாயாம் ஏகாத³ஶாத்⁴யாயாந்தர்க³தம்

வீரப⁴த்³ரக்ரு’தம் ந்ரு’ஸிம்ஹஸ்தோத்ரம் ஸமாப்தம் ।
ஶிவபுராண । ஶதருத்³ரஸம்ஹிதா । அத்⁴யாய 11/17-24॥

